Premios a Transferencia de

Tecnoloxia en Galicia 2016

A eficiencia enerxética e a saude bucodental protagonizan os
Premios de Transferencia de Tecnoloxia en Galicia 2016

O galarddén ao mellor caso de éxito empresarial de transferencia de tecnoloxia para
grandes empresas é para Reganosa pola aplicacion do software desenvolvido pola USC
para optimizar a rede de transporte de gas natural

Na categoria de pemes, reconécese o traballo de Evasa no desenvolvemento de novos
materiais para a reducion do consumo enerxético na industria do vidro laminado

O premio ao mellor traballo desenvolvido por un grupo de investigacion aplicada recae
nunha via alternativa aos tratamentos con antibidticos contra a carie e a periodontite

(Adxuntanse fotografias dos gafiadores)

Santiago de Compostela, 18 de outubro de 2016.- A eficiencia enerxética e a saude
bucodental son os temas centrais dos proxectos galardoados nos Premios de
Transferencia de Tecnoloxia en Galicia, que este ano chegan a sua segunda edicién. O
certame, que vén de facer publica a resolucién do xurado, estd promovido pola Real
Academia Galega de Ciencias (RAGC), coa colaboracién da Axencia Galega de Innovacion
(GAIN) da Xunta, para recoiecer as mellores practicas de transferencia de cofiecemento
procedente dos organismos de investigacién ao tecido produtivo. As categorias para
pemes e grupos de investigacion da primeira edicién, sumase agora unha terceira para
grandes empresas. Os galarddns seran entregados nunha cerimonia que tera lugar
proximamente en Santiago de Compostela.

O premio ao mellor caso de éxito de transferencia de tecnoloxia na categoria de grandes
empresas recae en Reganosa, empresa galega dedicada ao transporte e regasificacion de
gas natural con sede en Mugardos (A Corufia). A contratacién do Instituto Tecnoldxico de
Matematica Industrial da Universidade de Santiago de Compostela (USC) permitiulle a
empresa incorporar unha innovadora ferramenta que permite a xestion integral das
redes de gas baixo criterios de maxima eficiencia. O premio para a empresa ten caracter
honorifico, mentres que o grupo de investigacion percibira 6.000 euros netos polo seu
esforzo no eido da transferencia de tecnoloxia.

O software desenvolvido polos investigadores da USC e transferido a Reganosa, que o
usa de xeito estable desde 2014 e que se segue perfeccionando, supera as limitacions
das existentes no mercado. A ferramenta desefiada permite analizar a cadea de
deselvolmento das redes de transporte de gas dende a sua planificacion ata o seu
funcionamento en situaciéns nas que pode perigar a seguridade de subministracion.

A solucién desenvolvida baséase na aplicacién da matematica industrial para simular, en
calquera escenario, o funcionamento das redes de transporte de gas de xeito moi rapido
(no caso da espafiola, de 13.000 quilémetros, en menos de 10 minutos). A sua aplicacién
permite considerar todas as situacions de demanda posibles e tomar decisidons de forma
eficiente. O rdpido incremento do consumo de gas en Europa nos ultimos dez anos, a
posta en marcha do mercado organizado de gas en Espaia a finais de 2015 e a
progresiva unificacién dos mercados na Peninsula Ibérica son un contexto de grande
oportunidade para esta ferramenta. No caso particular de Galicia, que ten un indice de
gasificacion de 8, case a metade da media espanola, é fundamental contar con
tecnoloxias como esta, capaz de avaliar as mellores alternativas de desefio das suas
futuras conexions.

Vidro de seguridade mais eficiente

Na categoria de pemes, o premio ao mellor caso de éxito empresarial de transferencia de
tecnoloxia, dotado con 12.000 euros, correspondelle a Evasa. Esta empresa situada en As
Pontes (A Corufia) desenvolveu, coa colaboracién do Instituto Tecnoldxico de Materiais
de Asturias (ITMA), dous novos encapsulantes para a fabricacion de vidro laminado,
tamén conecido como vidro de seguridade, que permiten un significativo aforro
enerxético para esta industria.

O vidro laminado é o que leva unha capa intermedia de polimero para, en caso de rotura,
evitar que se desfaga en perigosos anacos. Utilizase por exemplo en parabrisas ou vidros
arquitectoénicos. Estas capas intermedias ou encapsulantes son capaces de protexer o
vidro fronte @ exposicion @ humidade ou aos raios ultravioleta e manter asi a sua
integridade co paso do tempo.

Os materiais mais utilizados como encapsulantes para o vidro laminado supofen un alto
consumo enerxético porque precisan de altas temperaturas de proceso e da
climatizacién dos locais nos que se almacenan. Os novos encapsulantes desenvolvidos
integramente por Evasa superan estas desvantaxes porque precisan menos temperatura
de proceso e pdédense usar ciclos de traballo moito mais curtos no forno, o que se
traduce nun importante aforro de enerxia.

Evasa comezou xa a comercializar un dos dous materiais, o que lle supuxo un incremento
exponencial das suas vendas en 2015, coa expectativa de dobralas no prazo de dous
anos. O segundo material, mais especifico, porase a venda este ano, cunhas previsions
tamén excelentes. Grazas a estes innovadores produtos, a empresa agarda competir
cada vez mellor coas multinacionais que copan este mercado e aumentar asi as suas
vendas a nivel internacional, tendo en conta que os seus produtos estan xa presentes en
mercados de 20 paises.

Alternativa aos antibidticos

O premio ao mellor traballo desenvolvido por un grupo de investigacidon aplicada, dotado
con 6.000 euros netos e unha axuda de 4.000 euros para a formacion dun dos
investigadores, recaeu nun equipo multidisciplinar da USC. No proxecto colaboraron dez
cientificos dos departamentos de Microbioloxia e Parasitoloxia e da area de
Estomatoloxia e Cirurxia Oral, coa colaboracién da empresa catalad Dentaid.

O traballo de ciencia bdsica que orixinou este proxecto fora xa galardoado co Premio de
Investigacion da RAGC en 2010. Ao longo destes anos, a investigacidn avanzou nos seus
obxectivos e deu os seus primeiros pasos cara ao mercado, o que lle valeu este novo
galardon.

O traballo premiado logrou aplicar no campo da saude bucodental unha estratexia
alternativa aos antibidticos e antisépticos: actuar sobre os procesos de comunicacion
gue establecen as bacterias entre elas para formar a placa dental, retrasando asi a sua
formacion e a aparicion de enfermidades como a carie ou a xinxivite. Esta formula, sen
efectos secundarios e moi efectiva, evita os problemas de resistencias que acaban
xerando o0s antibidticos, asi como as alteraciéns na flora intestinal que estes
medicamentos poden provocar.

A viabiliade desta estratexia foi ratificada con ensaios in vitro realizados pola USC e a
empresa Dentaid, con bos resultados na reducion da formacién de placa dental de entre
0 80% e 0 90% en mostras de pacientes sans e en alomenos do 50% en pacientes con
diferentes patoloxias orais. Segundo os investigadores, isto demostra o seu potencial de
transferencia a industria biomédica en forma de enxaugues bucais e probidticos.

A cota do mercado é moi elevada, dada a grande incidencia das duas principais
enfermidades bucodentais. A carie, considerada unha pandemia nos paises
industrializados, afecta a mais do 52% dos escolares galegos de 12 anos. A periodontite é
a principal causa da perda de pezas dentais nos adultos de todo o mundo. Ademais, as
enfermidades bucais son tamén factores de risco noutras doenzas importantes como as
enfermidades cardiovasculares e o cancro oral e de pancreas.

Mais informacion e contactos para entrevistas:

Q Ana Conde - Growcom SL
ana@growcom.eu
659 343 969

